MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 67


It-Tlieta, 11 ta’ Frar, 2025

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.28 p.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. Glenn Bedingfield, Segretarju Parlamentari għall-Indafa Pubblika, l-Onor. Graham Bencini, l-Onor. Claudette Buttigieg, l-Onor. Andy Ellul, Segretarju Parlamentari għad-Djalogu Soċjali, l-Onor. Alex Muscat u l-Onor. Amanda Spiteri Grech, kienu preżenti.

TALBA

L-Iskrivana qalet it-talba.

MINUTI

L-Onor. Glenn Bedingfield ippropona li fil-Minuti tal-Laqgħa Nru 66, il-kliem li hemm f’paġna 1 “Kien hemm preżenti wkoll u ħadet sehem fid-diskussjoni l-Onor. Naomi Cachia” għandhom jitneħħew u minflokom jidħlu l-kliem “F’dan il-punt l-Onor. Naomi Cachia daħlet tissostitwixxi lill-Onor. Andy Ellul” f’paġna 2 qabel il-paragrafu li jibda bil-kliem “L-Uffiċjali tal-Uffiċċju Nazzjonali tal-Verifika”.

Il-Kumitat qabel ma’ din l-emenda u l-Minuti tal-Laqgħa Nru 66, li saret fl-4 ta’ Frar 2025, kif emendati, ġew ikkonfermati.

KORRISPONDENZA 

Email datata 7 ta’ Frar 2025, mibgħuta mill-Ministeru għall-Finanzi b’informazzjoni mitluba minnhom f’Laqgħa Nru 66 (Dok. 176); u

Email datata 11 ta’ Frar 2025, mibgħuta mill-Uffiċċju Nazzjonali tal-Verifika b’informazzjoni mitluba minnhom f’Laqgħa Nru 66 (Dok. 177). 

Fir-rigward ta’ Dok. 177, il-Kumitat qabel li jibgħat jitlob lill-Ministeru għall-Affarijiet Barranin u t-Turiżmu d-dokumenti li ma kenux ġew pprovduti lill-Uffiċċju Nazzjonali tal-Verifika.



EŻAMI TAR-RAPPORT TAL-AWDITUR ĠENERALI EVALUATING THE ROLE OF THE MALTA FILM COMMISSION IN PROMOTING THE MALTESE FILM INDUSTRY, KIF UKOLL TAL-KONTIJIET TAL-AWTORITAJIET STATUTORJI, INKLUŻ ORGANIZZAZZJONIJIET PARASTATALI, LI JAQGĦU TAĦT IL-MINISTERU GĦAT-TURIŻMU U L-MINISTERU GĦAL GĦAWDEX GĦAS-SNIN 2020, 2021, 2022, 2023 U 2024 – PREŻENTAZZJONI MILL-UFFIĊĊJU NAZZJONALI TAL-VERIFIKA. (Dok. 171)

Il-Kumitat irriżuma dan l-eżami mill-4 ta’ Frar 2025.

Iċ-Chairman stieden lis-Sur Charles Deguara, lis-Sur Noel Camilleri, lis-Sur William Peplow, lis-Sa Maria Azzopardi u lis-Sa Maria Esmeralda Galea Camilleri, Awditur Ġenerali, Deputat Awditur Ġenerali, Assistent Awditur Ġenerali, Audit Manager u Senior Auditor, rispettivament, sabiex ikomplu bil-preżentazzjoni li kienu bdew jagħtu fil-laqgħat preċedenti. (Dok. 172)

L-uffiċjali tal-Uffiċċju Nazzjonali tal-Verifika ntalbu jikkjarifikaw diversi issues li ssemmew fil-preżentazzjoni.  Dawn kellhom jingħataw fil-laqgħa li jmiss tal-Kumitat.

L-Onor. Glenn Bedingfield ippreżenta lill-Kumitat kopja tar-Rapport Economic Impact Study on the Impact of the Film and Production Industry on Malta’s Economy – Abridged Version September 2023. (Dok. 178)

L-Uffiċċju Nazzjonali tal-Verifika temm il-preżentazzjoni.

Fl-3.57 p.m. iċ-Chairman aġġorna l-Kumitat għal nhar it-Tlieta, 18 ta’ Frar 2025 fis-2.00 p.m. bl-istess aġenda. Għal din il-laqgħa kellhom jissejħu jixhdu s-Segretarju Permanenti għall-Affarijiet Barranin u t-Turiżmu u s-Segretarju Permanenti għal Għawdex u l-Ippjanar.





						ANNA BRINCAT
						SKRIVAN TAL-KUMITAT

